
Mungu Ana Kusudi Gani kwa Dunia?—Sehemu ya 1

Inategemea sura ya 3 ya kitabu Biblia Inafundisha Nini Hasa? kinachopatikana kwenye Tovuti ya jw.org/sw.

LENGO: Chunguza mambo unayoamini na sababu za kuamini mambo hayo, chunguza kile ambacho Biblia
inafundisha, na uone jinsi unavyoweza kuwaeleza wengine mambo unayoamini.

JE, MUNGU ALIKUSUDIA MAMBO YAWE
JINSI YALIVYO LEO?

n CHUNGUZA MAMBO UNAYOAMINI

n CHUNGUZA BIBLIA INAFUNDISHA NINI

Mungu hakukusudia kuwe na matatizo tunayoona leo.

(Tazama sura ya 3 ya kitabu Biblia Inafundisha, fungu la 1.)

Soma Mwanzo 2:8, 9.

Tunajuaje kwamba Mungu alikusudia wanadamu wafurahie maisha duniani?

Soma Mwanzo 1:28 na 2:15.

Maandiko hayo yanaonyeshaje kwamba Mungu alikusudia wanadamu watunze dunia na wanyama?

Unapopata kizuizi barabarani, hukati tamaa; unatafuta njia nyingine. Vivyo hivyo, Mungu
hajabadili kusudi lake kuelekea dunia—atalitimiza!

Mungu atatimiza kusudi lake kwa dunia.

(Tazama sura ya 3 ya kitabu Biblia Inafundisha, fungu la 2 na 3.)

Soma Isaya 55:11.

Ingawa sasa mambo hayako kama Mungu alivyokusudia, kwa nini tunaweza kuwa na hakika kwamba kusudi la
Mungu kwa dunia halijabadilika?

Soma Zaburi 37:29 na Ufunuo 21:3, 4.

Maisha yatakuwaje Mungu atakapotimiza kusudi lake kwa dunia?

B ELEZA MAMBO UNAYOAMINI

MTU AKISEMA . ..

Mungu ndiye anayesababisha uovu ili tuthamini mambo mazuri.

UNAWEZA KUMJIBU HIVI . . .

Huenda watu wengi wanahisi hivyo. Lakini ninaamini jambo tofauti kwa sababu. ..

MTU AKISEMA . ..

Mambo yamekuwa mabaya sikuzote, na yataendelea kuwa mabaya.

UNAWEZA KUMJIBU HIVI . . .

Ni kweli kwamba mambo yamekuwa mabaya kwa muda mrefu. Lakini ninaamini
kwamba mambo hayataendelea kuwa hivyo kwa sababu. ..

